
Sikolo sa Lasunda: Sitopa sa Banana ba banyinyani  

 

Toho ya Tuto Maoyo  

Buka ya Bashemi 
 Sikolo sa Lasunda mwa malapa  

Balatiwa Bashemi Dear Parent  
 Mu amuhelwa kwa tuto ya “Maoyo” ya Sikolo sa Lasunda. 

Pampili ye, imi tusa hanyinyani ka mo mu swanela ku fela tuto ye. 

Mo mu swanela ku itukiseza ni ku fa tuto ye  

Ze tatami ki zeňwi zeo mu swanela ku eza mwa buitukiso ni ku fa tuto ye:  

Muhato  Sa ku eza  

1.  
Mu kene fa likepe la Keleke Yenca ya Baapositola, ka ku sebelisa likepe le fa WhatsApp: 

https://bit.ly/3NACSSHS  

2.  

Mu be ni lisebeliso ze tatama ili kuli mu kone ku itukiseza hande ku fa tuto:  

• Bibele.  

• Mapampili a lukisizwe kale a tuto ye.  

• Buka mwa sebeleza mwanana ni siňoliso, sipendiso, ni zeňwi cwalo.  

• Video ye lukisizwe, ye konak u sebeliswa ku ekeza fa halimu a tuto, ha ku konahala.  

• Katekisema ni buka ya lipuzo ni likalabo (kwa banana ba Litopa za Tiisezo).  

Mamela:   

2.1: Nako yende yakufa tuto ki Lasunda ka kusasani, ka samulaho a sebelezo, sina 
banana ha ba fiwanga lituto ka nako yeo. 

2.2. Mukupiwa ku eza tuto ye bukuswani ha ku konahala, ka ku hupula nako nyana yeo 
banana ba kona ku teeleza ni ku utwisisa hande. 

       (Mu sike mwa bulela ze sa ami tuto) ya mwanana – Ki mina mu ziba hahulu mwana 
mina ni ku fita.   
Ka mulao, sikolo sa Lasunda hasi swaneli ku fitelela mizuzu ye mashumi a mane ka 
ye ketalizoho (45 minutes). 

2.3: Lituto li kauhanyizwe ka litopa (Sikolo sa la Sunda, Taelo ya silumeli ni Tiisezo. 

2.4: Mulizeze kapa ku ikopanya ni muluti wa sikolo sa la Sunda ha mu tokwa tuso kwa    
lisebeliso ze bulezwi.  

3.  Mu lapele (Mubone tapelo ye ñozwi, kwa mafelelezo) mi mukupe Mulimu kuli ami eze 
sisebeliso mwa kufa tuto ye, ka mwa latela. 

  

https://bit.ly/3NACSSHS

Mufe tuto ya Sikolo sa Lasunda mwa malapa  

Mo kuswanehela ku itukiseza ni kufa tuto ye  

Lu zwela pili ku mifa mikwa, yeo muswanela ku itukiseza ni ku fa tuto ye:  

Muhato  Sa ku eza  

4.  
Mu eze sibaka sa tuto kuba se sinde (ku sina lilata) fo mina ni mwanana mu 
ba ni buino bo buswana.  

Ka mutala: Mu ine fa lishasha/ fa museme kapa fa lipula ku potoha tafule  

5.  Mu bale tuto ye lukisizwe. Mu kutele ku ibala hape kuli mui utwisise hande. 
Mu buhe maswaniso a tuto kuli mube ni kutwisiso hande  

6.  Mu iñolele tu ñusanyana twa butokwa to mubata ku hupula ha mufa tuto.   

7.  Mu utwisise butokwa bwa tuto, yeo mwanana a swanezi ku mamela ni ku sa 
libala. 

8.  Mu fe mwana mina tuto ye, ka ku mukandekela likande la tuto.  Mu kona ni 
haiba ku mu balela likande le ha mu tabela.  

9.  Mu supeze mwana mina video, mi muketele butokwa mwa tuto ye. 

10.  Mu bulelele ni ku susuweza mwana mina kuli a eze musebezi o mwa buka ya 
hae, ya sikolo sa la sunda. 

11.  Mu lapele kapa mu kupe mwanana kuli a lapele kaku kwala tuto. 

 

Lisebeliso ze fumaneha kuama Sikolo sa  mwa malapa  

Ze tatama ki lisebeliso ze kona ku ekeza ni ku tiiseza butokwa bwa tuto: 

1.  Mu eze likepe la WhatsApp la ku ikambota tuto ye ni mabasi a maňwi a Sikolo sa Lasunda. 

2. Mu ambole ni bashemi ba baňwi kuli mube ni kutwisiso ku amana ni tuto pili mu sika ifa kale ku 
mwana mina. 

3. Mu be baba lukuluhile, ku batisisa litaba zeňwi kuama tuto ye.  

4. Muongaongi ni muluti wa sikolo sa Lasunda mwa kopano yamina ba itukiselize ku mi tusa. 

Tuto  
Toho ya tuto    Maoyo  

 

Mutomo/butokwa bwa tuto   Maoyo a tisa Mbuyoti mi a lu sileleza kwa likozi.  

Likande ki leo: 
1 

Kacenu, tuto ya luna i bulela za Maoyo.  

Sina ka bana ba Mulimu, lu tokwa ku bonisa maoyo ku Mulimu ni ku tompa Linzwi la Hae. Lu swanela hape 
ku bonisa maoyo kwa bashemi ba luna. Lu na ni ku teeleza hande haiba Me kapa Ndate a lu kupa ku eza se 
siňwi.  

Ha se mu nonobokile-hanyinyani mu ka ituta za Milao ye Lishumi ya Mulimu, kana mu ziba kuli Mulao wa 
bune u bulela cwaňi? “Kuteka ndataho ni maho kuli za hao kaufela li ku kondele”. Ki ona mulao wa pili wo na 
ni sepiso. Mulimu u lu sepisa mbuyoti haiba lu bonisa maoyo kwa bashemi ba luna, mi kamita lu tokwa 
Mulimu ku lu fuyaula. 

Mitala ki ye miňata mwa Bibele ye luta za Maoyo, mi ni lemuha kuli se mu utwile za likande la Nuwe yo na 
na ni maoyo ku Mulimu, mi a yaha aleka; ni Jona cwalo, ni kuli ne ku ezahalile ňi ku yena a man’o tokwa ku 
bonisa maoyo ku Mulimu. Haiba ha mu sika utwa kale makande a, mu zibise me ni ndate ku mi balela ona 
mwa Bibele. A fumanwa mwa libuka za Genese kauhanyo ya 6 ni 7, ni Jona kauhanyo 1 - 4.  

Kono kacenu, ni tokwa ku mi kandekela za muchahana ya na zibwa Simon. Na tabela hahulu ku zamaya ni 
bashemi ba hae. Kamita ni tabela ku ba fa pil’a bashemi ba hae mihato ye likani. Na tokwa ku ziba seo ne si 
inzi kwapili, kapa seo na ka bona hanze a zamaya cwalo.  

Linako zeňwi ne ku siliwa milapo ya makaza kuzwa ko ku lumbile kuya ko ku patami, mi Simon na ikolanga 
ku bapala mo ku cwalo.  

Nako ye ňwi Simon ni bashemi ba hae ba tama lieto. A utwa ndatahe ha biza, “Simon, si lu siyi!” Kwa 
makalelo, Simon a yema ni ku itemuna. A hupula cwana, “Kiňi ha ni lukela ku litela fa? Sibaka se ha si koni 
ku ba ni kozi.” Kono ka maoyo, a yema ni ku litela bashemi ba hae. A talima ndatahe, mi a hupula kuli kiňi 
ndate ha ize ni litele fa. Ndatahe ha sika mu fa libaka, kaufela ba zwelapili. 

Kasamulahonyana, kwa ezahala nto yeo ne i sika iteekelwa…. Fa pilinyana fo ne ba talimezi, licwe-tuna la 
wela mwa nzila. Kasamulaho wa ku wa kwa licwe leo, lubasi lwa lemuha kozi yeo ne i ka tahela Simon kabe 
na ile kwa pili sina kamita. Kono, kabaka la maoyo a Simon ku ndatahe, ha sika bona kozi mi lubasi ba ba ni 
musipili wo munde.  

Lu itutileňi mwa tuto ya kacenu, banana:  

• Ki kwa butokwa ku bonisa maoyo kwa Linzwi la Mulimu.  

• Sina ka banana, lu swanela ku bonisa maoyo kwa bashemi ba luna.  

• Ha lu na ni maoyo, lu selelezwa kwa likozi.  

• Mulimu wa lu fuyaula ha lu na ni maoyo kwa bashemi ba luna. 

• Ki kwa butokwa ku ba ni maoyo kwa bashemi ba luna – se si tabisa bashemi, mi si tabisa 
ni Mulimu. 

• Ka ku ba ni maoyo kwa bashemi ba luna, lu buluka mulao wa bune wa Mulimu; kuteka 
Ndataho ni Maho, mi Mulimu u ka lu fuyaula.  

Lipuzo zeňwi zo lu kona ku buza:  

• Puzo: Kana Simon na wezwi ki licwe nji?  

Kalabo: Batili, kakuli na utwile ndatahe ha mu biza.  

• Puzo: Kana ki kwa butokwa ku teeleza ku maho ni ndataho nji?    

Kalabo: Eeni. Se si tabisa Mulimu, mi si tabisa hape maho ni ndataho. 

• Puzo: 

Kalabo:  Ka ku ikabela lico za luna ni bona!  

Litapelo za luna  

Tapelo ya Ndate ni Me ye fiwa pili tuto i sika tateka kale: 

Mulimu ya lateha, lwa itumela ka lizazi la kacenu ka lilato ni musa za Hao.  

Lwa kupa, fuyaula me ni ndate, ni baluti ba luna ni balikani ni mabasi a luna.  

Lwa lapela kuli lu ku tompe kamita ni kuli lu be ni maoyo kwa bashemi ba luna. 

Lwa kupa u lu fuyaule kuli lu be ni Musa ni Lilato ni ku eza hande ba baňwi bo lu katana ni 
bona.  

Lwa kupa, fuyaula tuto ya Sikolo sa Lasunda ye kuli kamita lu hupule ku itumela ku Wena ka 
ku lu keta ku ba bana ba Hao.  

Lu tokwa ku ineelela mwa tumelo ni ku ba ni maoyo ku Wena, ku fitela u lu ingela kwa hae.  

Lu kupa zeo kaufela mwa Libizo le Linde la Hao. Amen 
 


